


« FIR E FAIREN
A SACHLECHE
WALKAMPF »

,D’Parteie verflichten sech de Gemengen- a Nationalwalkampf
2023 fair a sachlech ze féieren” - désen Engagement hunn
alleguer d’Parteien den 23. Januar 2023 énnerschriwwen. Mir
bedaueren, datt désen Engagement bei verschiddene Parteien
leider manner wéi 1 Mount schéngt gehalen ze hunn.

D’CSV lechternach huet an hirer laschter Publikatioun énnert
dem raissereschen Titel « Causa Origer » net némmen déi ganz
Lokalsektioun vun déi gréng mat dubiéisen Ennerstellunge
beschéllegt, mee virun allem och ee vun eise Kandidaten, de
Christophe Origer, op inakzeptabel Aart a Weis perséinlech
attackéiert.

Mam Wuert « Judaslohn » huet d’CSV dem Christophe seng
Decisioun d'CSV ze verloosse beschriwwen. Een Terme, dee fir
d’lascht an Daitschland vun engem AfD Politiker benotzt ginn
ass fir een anere Ménsch ze diskreditéieren. Doropshin hunn
alleguer d’Parteien (och d’CDU an CSU) dat staark kritiséiert an
deem Deputéierte seng Demissioun gefuerdert. Zu lechternach
ass sech d’CSV énnert neier Leedung net ze schued dee Begréff
trotzdeem ze benotzen fir ee Gemengerotsmember an eng
Partei unzegraifen.

Mir fannen dést ganz schued. Dat ass net d’Manéier wéi faire
Walkampf gemaach gétt - scho guer net op Gemengenniveau,
wou eist Ziel soll sinniwwer d’Parteigrenzen eraus fair a sachlech
kénne mateneen am Interét vun lechternach zesummen ze
schaffen. Mir hoffen, datt keng Partei méi op dése Wee geet, an
datt mir déi nachst Méint hei zu lechternach kénne sachlechen
a faire Walkampf féieren, wou et ém Themen, Inhalter an
lechternach geet an net dréms Leit ze diskreditéieren.

Weéinst de ganz perséinleche Virwérf an der CSV Publikatioun,
geet de Christophe hei énnendrénner perséinlech op d’Virwérf
aus der CSV Publikatioun an:

M&in Numm ass Christophe Origer, ech sinn 29 Joer al, a

Am Alter vu 14 Joer hunn ech decidéiert mech politesch wéllen ze
engageéieren. Meng Haaptmotivatioun waren d’Ongldichheeten
an der Gesellschaft an de sozialen Engagement - et waren
d’Sozialpolitikerin Francoise Hetto an de Jean-Claude Juncker,
déi mech duerfir als jonken Teenager motivéiert hunn, mech
an der CSV ze engagéieren - eng CSV déi deemools nach ee
staarke soziale Fligel hat. 15 Joer laang hunn ech mech also
warend Schoul, Studium a Beruff an der CSV engagéiert an
iwwerall do gehollef wou ech gebraucht gi sinn.

Main Austrétt bei der CSV war dofir natierlech keng einfach
Decisioun. Ech wosst och, datt dést mat vill Kritik verbonne
wier. Mat dem Ausmooss vu Beleidegungen an Onwoueregten,
déi ech mir doropshin hu missen unhéieren, hunn ech awer net
gerechent. Trotzdeem hat ech mir virgeholl main Austrétt aus
der CSV net weider ze kommentéieren. Wann eng Relatioun
net méi funktionéiert, soll ee probéieren sech am Fridden ze
trennen, an net dobaussen een onnéidege Rousekrich ausdroen.
Aus Respekt do virdrun, wollt ech also net weider op d’Grénn
vu mengem Austrétt agoen an hunn déi Onwoueregten ouni
Kommentar iwwer mech ergoe gelooss.

Weéinst der Decisioun vun der CSV lechternach, mech 4 Méint
(! no mengem Austrétt an hirer leschter Publikatioun nach eng
Kéier frontal mat Onwoueregten unzegradifen, sinn ech awer
leider elo gezwonge meng Vue duerzeleeén. Dést wéll ech gare
sachlech, an net op engem perséinlechen oder diffaméierende
Niveau maachen.

DEN AUSTRETT

Virun 3 Joer sinn ech an den lechternacher Gemengerot gewielt
ginn. Fir mech war et vun Ufank u kloer, datt een am Gemengerot
alleguer d'Parteien soll respektéieren an zesumme schaffen - op

Majoritéit oder Oppositioun.



Et gétt jo ee Grond firwat een zu 11 ronderém den Désch setzt,
an net just d’Majoritéit. Fir datt jiddwereen vun deenen 11 seng
Erfarungen a Kompetenzen matbréngt, an een esou zesummen
déi bescht Léisunge fénnt.

Ganz séier hunn ech awer gemierkt, datt ech doran eng aner Vue
hunn wéi déi aner CSV Mandatairen. Et ass vu mir als CSV Member
erwaart ginn, op eng Aart a Weis Gemengepolitik ze maachen,
déi ech net matdroe konnt. Ech hu mech émmer manner wuel
gefillt mat enge Rei Punkten:

« wéi d’Politiker vun der Oppositioun behandelt goufen;

* Wéi vis-a-vis vun de staatlechen Instanzen agéiert gouf;

* wéi wéineg op Transparenz a Biergerbedeelegung gesat
ginn ass; an

« wéi mat éffentleche Gelder émgaangen ass.

Ech sinn iwwerzeegt, datt an enger Stad wéi lechternach, mat
manner wéi 6.000 Awunner, Parteifaarwen net dierfen ze vill
Gewiicht hunn.

Déi 1 gewielte Gemengevertrieder ronderém den Désch,
sollen oppen Themen diskutéieren an zesummen zum beschte
Komproméss fannen. Et dierf net sinn, datt eng Majoritéit d’office
alles an d’Lacherlecht zitt wat vun der Oppositioun kénnt, a vice
versa.

lechternach huet vill ze bidden a mir hunn eng grouss Chance
an esou enger Stad dierfen ze liewen. Mee dés Stad huet och
grouss Probleemer déi innovativ Léisunge brauchen. Do kénne
mir just viru kommen wann mir zesumme schaffen an op alleguer
d’Kompetenzen an Erfarunge setzen (am Gemengerot esougutt
wéi bei der Biergerinnen).

Datd’selwechtgéllt vis-a-visvundestaatlechen Administratiounen
a Ministéren. Wat bréngt et lechternach, fir sech permanent mat
Ministéren unzeleeén an se éffentlech unzegraifen, just fir ee
politesche Goal ze maachen? Sech fir d’Interét'en vun senger
Gemeng anzesetzen geet besser, wann een net bei all Occasioun

d’Ministéren an d’Beamten wéll oplafe loossen, mee och hei op
konstruktiv Zesummenaarbecht sétzt.

D’Zukunft vun lechternach dierf net énner dem politeschen Ego
vu verschiddene Politiker leiden.

Niewent all deem hunn ech och ganz oft meng moralesch
Bedenken bei villen Decisioune gehat. Ech war bei ville Punkten
skeptesch an iwwerzeegt, datt een Léisungen hatt kénne fannen,
déi fir d’'Gemeng vill Problemer evitéiert an Suen gespuert hatten.
Ech hunn dés énnerschiddlech Meenung oft kloer matgedeelt -
well ech dru gegleeft hunn, datt een oppen an der Partei sollt
diskutéieren a Positiounen a Fro stellen. Genee wéi eng Rei aner
Memberen, sinn ech éfters dorop higewisen, datt een esou net
an der CSV géing schaffen. Decisiounen vum Schafferot intern
a Fro ze stellen fir eventuell eng besser oder méi duerchduechte
Léisung ze fannen, war net erwénscht.

Main Verstandnis vu Politik war awer eben een anert. Wann ech
mech politesch engagéieren, dann just wann oppen diskutéiert,
debattéiert an och heiansdo gestridde gétt fir déi beschte
Léisungen ze fannen.

Duerch dés énnerschiddlech Aart a Weis u Politik erunzegoen,
ass et also émmer méi zu parteiinternen Divergenzen an
Diskussioune komm.

Doriwwereraus hunn ech Métt d'lascht Joer d'Decisioun geholl
fir wéllen oppen mat menger Homosexualitéit émzegoen. Ech
hunn decidéiert main Liewen zu lechternach - an och als CSV
President - oppen wéllen ze liewen, zesummen mat mengem
Partner. Dést ass awer leider net esou positiv opgeholl ginn wéi
ech dat geduecht a gehofft hat.

Dat alles zesummen war fir mech den ausschlaggebende Punkt
an ech hunn d’Decisioun geholl, mdin Liewen vun elo un wéllen
oppen ze féieren - a wann ech mech niewent mengem Beruff
politesch engagéieren, dann fir eppes un dat ech wierklech
gleewen an op eng Manéier déi mir Freed mécht.

KLOERSTELLUNG

Den Har Wengler hat an der Press erklart hien wier vu mengem
Austrétt aus der CSV aus der Press gewuer ginn. Hien huet och
gesot, datt hien sech deen Austrétt net erklare kéint.

Deem ass awer net esou. De Buergermeeschter, genau esou
wéi den Har Marques, hu mir an enger Reunioun ganz kloer
gemaach, datt meng Persoun an hier Politik net géinge beienee
passen. Doropshin hunn ech si informéiert, datt ech net wéilt
esou weiderfueren an ech hunn hinne meng Entscheedung
auszetrieden matgedeelt.

Ech hu mech esouguer nach eng Kéier perséinlech mam
Buergermeeschter getraff, fir hien den Dag iert main Wiessel
bekannt ginn ass an iert ech meng Parteikaart ofginn hunn,
perséinlech ze informéieren. Ech wollt him domat erlaben sech
viirbereeden ze kénnen, an et eben net mussen aus der Press
gewuer ze ginn. Dést hunn ech aus Respekt virun him an der
Partei gemaach.

Dést war mir speziell wichteg, well ech och weider Fréndinnen
a Frénn bei der CSV hunn mat deenen ech e gudde Kontakt

fleegen. Fréndschaften hanken namlech net un enger
Parteikaart.

GEMENGEROTSMANDAT,

ORTA.S.B.L. AN
TRIFOLION A.S.B.L.

Gemengerotsmandat

Beidar Diskussioun mam Har Wengler hu mir och iwwer d’Mandat
am Gemengerot geschwat an et war kee Moment d‘Fuerderung

Erstaunen missen aus der Press an dem CSV Communiqué
gewuer ginn.

Et hat wahrscheinlech och ee Grond, datt den Har Wengler dee
Moment net gefrot hat, datt ech d’Gemengerotsmandat soll
opginn: dann hatt namlech och een aneren ganz sténterlech
missend’Funktiounvum Presidentvundera.s.b.l. « ORT Mullerthal
» (ORT) iwwerhuelen (well déi un d’Gemengerotsmandat
gekndppt ass). Dés Funktioun als President vun der A.s.bl. «
ORT », ass eng 100% benevole Funktioun, fir déi ee kee Congé
politique oder Indemnitéite kritt - mee déi awer ganz vill
Verantwortung an e groussen Aarbechtsopwand bedeit. Dést
erklaert villdicht och firwat keen sech dorém gerass huet.

Weéi ech 2020 d’Funktioun als President vun der A.s.bl. « ORT
» @éierenamtlech iwwerholl hunn, hunn ech ganz séier mat
Schrecke misse feststellen, datt déi A.s.b.l. iwwer 300.000€
Scholden haat, well se iwwer Joeren méi Suen ausginn huet
wéi erakomm sinn. Déi A.s.b.l. stoung dee Moment eigentlech
kuerz virun der Faillite. Kee vun den CSV Mandatairen hat mir
dat viraus gesot oder mech gewarnt.

Ech hunn doropshin strikt Spuermesuren missen aleeden an
mech méi wéi 20 Stonnen all Woch benevole fir déi A.s.b.l. agesat
fir se émzestrukturéieren an zesumme mam Verwaltungsrot an
der neier Direktesch déi A.s.b.l. « ORT » aus dem finanzielle
Misere erauszeféieren. Ech si ganz houfreg, datt ech elo bésse
méi wéi 2 Joer President vum « ORT » sinn, an den « ORT » sait
iwwer 10 Joer fir d’éischt rém positiv Zuelen schreift.

Dést war also eng Mammutaufgab - an dees war och de
Buergermeeschter sech bewosst. Nach viru kuerzem hat hien
op enger Assemblée générale gesot, datt et ouni main Asaz an
Emstrukturéierungen warscheinlech haut keen ORT Méllerdall
méi géing ginn.

Aus deene Grénn sinn et also ech, deen relativ
i m i n s

errascht war,



Trifolion a.s.b.l.

Hei huet d’CSV och geschriwwen et hatt een hinnen dat
Mandat ewech geholl. Och dat ass falsch. Den Trifolion as
eng onofhangeg A.s.b.l.. An och hei handelt et sech eem een
100% benevolen Posten. Am Verwaltungsrot vum Trifolion
soll d’Parteifaarw an Parteipolitik keng Roll spillen - et soll ém
Kultur goen. Dofir sinn ech frou, datt och de Verwaltungsrot
vum Trifolion dar Meenung war, an ech weider Member vun der
Trifolion A.s.bl. sinn.

FIRWAT BEI DEI GRENG?

Ech hunn eng Passioun fir lechternach an ech sinn der
Meenung, datt lechternach eng wichteg Stad ass, déi erém
dee Stellewdert muss kréien dee se verdéngt. Duerfir brauch et
Ambitioun an Energie. Aus deem Grond wollt ech bei eng Partei
déi dat selwecht Ziel huet an lechternach wéll am Interét vun de
Biergerinnen no vir bréngen.

Duerch den Austausch am Gemengerot hat ech d’Chance
déi aner Parteien an hier Vertrieder kennen ze l|éieren.
D’Politikerinnen vun der DP an LSAP hu mech oft ganz positiv
iwwerzeegt. Och si sinn engagéiert Politikerinnen, déi eng
Passioun fir lechternach hunn mat oft gudden Iddien an déi
sech am Intérét vun lechternach wéllen asetzen.

Mee bei der Fraktioun vun « déi gréng » waren d’Schnéttstellen
mat menge perséinlechen lwwerzeegungen am gréissten. Déi
gréng sin eng Equipe déi zesummenhalt an wou oppen an
éierlech iwwer Themen diskutéiert ka ginn. Et ass eng Partei

déi eng Zukunftsvisioun huet an an dar d’Haaptsuerg vun eiser
Za&it - eis Emwelt an d’Zukunft vun de kommende Generatiounen
- an de Fokus gestallt gétt. Eng Partei wou et dréms geet
verantwortungsvoll mat Ressourcen an Finanzen émzegoen
an sech mat kloere Konzepter fir eng liewenswaert a propper
Gemeng anzesetzen.

Am Géigendeel zu deem wat d'CSV behaapt, kruut ech
natierlech naischt vun déi gréng en contrepartie vu mengem
Antrétt versprach. Wéi d’CSV et jo geschriwwen hat an hirer
Publikatioun, stounge mir an der CSV d’Dieren op fir politesch
weider ze kommen. Ech war President vun der CSV lechternach
a jéngste Member vum CSV Nationalcomité. Doniewent huet
de Buergermeeschter méi wéi eng Kéier betount, datt hien
eng leschte Kéier géif mat an d’'Wale goen fir duerno wahrend
sengem Mandat opzehalen an sdin Mandat ze iwwerloossen.
Wier et mir also just ém eng politesch Carriere gaangen, wier ech
bei der CSV bliwwen a wier weider mam Stroum geschwomm.
Mee doréms ass et mir eben grad net gaangen - ech wosst datt
de Parteiwiessel vill negativ Kritik a perséinlech Nodeeler géing
matsechbrengen.

Mee ech hunn dat wéssend a garen a Kaf geholl - wann dat
bedeit sech kénne fir eng Partei anzesetzen wou een d’'Valeuren
deelt a sech mat Passioun fir dat asetze kann un dat ee gleeft.



Et ass schued, datt mir esou vill Energie an Zait hu missen mat
désem eigentlech onwichtegen Thema verbétzen. Et ass och
schued ze gesinn, wéi op perséinlech Aart a Weis probéiert gétt
Politik ze maachen a Ménschen ze blesséieren.

Politik soll sech net mat sech selwer befaassen - mee se
soll hier Aarbecht maachen andeems se Léisunge sicht fir
d’Liewensqualitéit vun de Biergerinnen a Bierger ze verbesseren.

Ech hoffen, datt mir eis elo endlech op Themen an op Inhalt
kénne konzentréieren an zesummen doriwwer debattéieren
wéi eng Zukunft mir fir lechternach gesinn. lechternach
huet een enormt Potenzial - mee leider steet lechternach
aktuell och viru ganz ville Probleemer. Probleemer op déi mir
ZESUMME musse Léisunge fannen. Doriwwer soll diskutéiert
ginn. An d’Biergerinnen an d’'Bierger sollen doropshin kénnen
entscheeden wien déi beschte Léisungen huet fir lechternach.

Mir mussen lechternach endlech erém dee Stellewdert
ginn, deen et verdéngt. Mat dar richteger Politik kénne mir
lechternach weiderbréngen. Dofir musse mir awer virun allem
endlech ophalen domat eis selwer am Wee ze stoen.

Ech freeé mech als Spétzekandidat, zesumme mam Carole
Zeimetz, d’Léscht vun déi gréng mat 11 motivéierten an
ambitionéierte Kandidatinnen a Kandidaten unzeféieren.

A mir hoffen, vun elo un, op en fairen an éierleche Walkampf,
wou et ém Inhalt an Iddien geet.

Mir sinn lechternach et schélleg.

« Zesumme sti mir fir e fairen an éierleche Walkampf - komm mir
diskutéieren Ilddien a Konzepter, an net Ménschen. Jiddwereen
gétt gebraucht fir eng Hand matunzepaken fir lechternach
wieder ze bréngen ».

